ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ

ՙ__՚_____________2018 թ. N ____-Ա
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ԱՄՐԱՑՆԵԼՈՒ ՄԱՍԻՆ
           Հիմք ընդունելով «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 1-ին կետը` Հայաստանի Հանրապետության կառավարությունը   ո ր ո շ ու մ է.


1. Հայաստանի Հանրապետության սեփականություն հանդիսացող Պետական գույքի կառավարման կոմիտեի տնօրինության Հայաստանի Հանրապետության Շիրակի մարզի Գյումրի քաղաքային համայնքի Ջիվանու փողոց 74 հասցեում գտնվող 44423.00 հազ. դրամ սկզբնական արժեքով 3072,79 քառ.մետր մակերեսով հիվանդանոցի շենքը, 773.00 հազ.դրամ սկզբնական արժեքով 42,64 քառ.մետր մակերեսով օժանդակ շինությունը և դրանց զբաղեցրած, օգտագործման ու սպասարկման համար անհրաժեշտ 0,2062 հա հողամասը (այսուհետ՝ անշարժ գույք) անհատույց, անժամկետ օգտագործման իրավունքով ամրացնել «Հայաստանի Հանրապետության Շիրակի մարզի Շիրակի երկրագիտական թանգարան» պետական ոչ առևտրային կազմակերպությանը (գրանցման համար՝ 29.210.01979) (այսուհետ՝ Կազմակերպություն):  

      2. Պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո, երկամսյա ժամկետում,  Կազմակերպության հետ կնքել սույն որոշման 1-ին կետում նշված անշարժ գույքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Կազմակերպության միջոցների հաշվին:

ՏԵ Ղ Ե Կ Ա Ն Ք

«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ՀՀ Շիրակի մարզպետը 2018 թվականի հունիսի 19-ի N 01/3560-18 գրությամբ դիմել է Պետական գույքի կառավարման կոմիտե՝ ՀՀ Շիրակի մարզի Գյումրի քաղաքի Ջիվանու 74 հասցեում գտնվող <Գ. Գյուլբենկյանի անվան վիրաբուժական հիվանդանոց> ՓԲԸ-ի նախկին շենքը  «Շիրակի երկրագիտական թանգարան» պետական ոչ առևտրային կազմակերպությանն անհատույց օգտագործման իրավունքով հատկացնելու խնդրանքով: 

Թանգարանը ներկայումս գտնվում է Գյումրի քաղաքի Մյասնիկյան 118 հասցեի շենքում, որի պայմանները հնարավորություն չեն տալիս լիարժեքորեն կազմակերպելու թանգարանի բնականոն գործունեությունը: 

Հաշվի առնելով, որ ՀՀ մշակույթի նախարարի վերջին այցի ժամանակ մեկ անգամ ևս քննարկվել է «Շիրակի երկրագիտական թանգարան» ՊՈԱԿ-ին տարածքով ապահովելու հարցը և նպատակահարմար է համարվել թանգարանին հատկացնել Գյումրի քաղաքի Ջիվանու 74 հասցեում գտնվող «Գ. Գյուլբենկյանի անվան վիրաբուժական հիվանդանոց» ՓԲԸ-ի նախկին շենքը, Պետական գույքի կառավարման կոմիտեի կողմից մշակվել է «Անհատույց օգտագործման իրավունքով անշարժ գույք հանձնելու մասին» ՀՀ կառավարության որոշման նախագիծը, որով առաջարկվում է «Շիրակի երկրագիտական թանգարան» ՊՈԱԿ-ին անհատույց անժամկետ օգտագործման իրավունքով հատկացնել Պետական գույքի կառավարման կոմիտեի տնօրինությանը հանձնված պետական սեփականություն հանդիսացող Գյումրի քաղաքի Ջիվանու 74 հասցեում գտնվող 3072,79 քառ.մետր մակերեսով հիվանդանոցի շենքը, 42,64 քառ.մետր մակերեսով օժանդակ շինությունը և դրանց զբաղեցրած, օգտագործման ու սպասարկման համար անհրաժեշտ 0,2062 հա հողամասը: 

ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ
«Անհատույց օգտագործման իրավունքով անշարժ գույք հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ
«Անհատույց օգտագործման իրավունքով անշարժ գույք հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
ՏԵՂԵԿԱՆՔ
«Անհատույց օգտագործման իրավունքով անշարժ գույք հանձնելու մասին» ՀՀ կառավարության որոշման նախագծի վերաբերյալ շահագրգիռ մարմիններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն             28.06.2018թ.    
 թիվ  01.1/9-5/11728-18
ՀՀ մշակույթի նախարարություն 22.06.2018թ. թիվ 01/7.1/3739-18

Անշարժ գույքի կադաստրի

 պետական  կոմիտե

22.06.2018թ.

թիվ ԱՄ/3664-18
ՀՀ Շիրակի մարզպետարան 26.06.2018թ. թիվ 01/3704-18

	1. Որոշման նախագծի վերաբերյալ առարկություններ չկան՝ պայմանով, որ վերջինիս ընդունումը չի առաջացնի ՀՀ պետական բյուջեից լրացուցիչ միջոցների հատկացման անհրաժեշտություն:  

1. Որոշման նախագծի վերաբերյալ դիտողություններ և առաջարկություններ  չկան:
1. Որոշման նախագծի վերաբերյալ առաջարկություններ  և առարկություններ չկան:
1. Որոշման նախագծի վերաբերյալ դիտողություն և առաջարկություն  չկա:


	Ընդունվել է ի գիտություն

	


